
Ný stjórn Fjár og hjarðhundadeildar kom saman fljótlega saman eftir ársfundinn sem var haldinn 
8 febrúar 2024. Úr stjórn gengu Elín Lára formaður, Jóhanna Eivindsdóttir gjaldkeri og Andrea 
Björk Hannesdóttir. Þökkum við þeim kærlega fyrir vel unnin störf. 
 
Á fundinum skipti ný stjórn með sér verkum.  Guðrún Th, formaður, Elín Huld gjaldkeri, 
Hrafnhildur Björk ritari og Helga Anna Ragnarsdóttir og Þórunn Jónasdóttir meðstjórnendur. En 
Guðrún, Elín og Þórunn komu nýjar inn í stjórn. 
 
Farið var á fullt í að skipuleggja deildarsýningu deildarinna sem var svo haldin 11 apríl í reiðhöll 
Sleipnirs á Selfossi. Dómari sýningarinnar var Zorica Blomqvist frá Svíþjóð. 
Bauð deildin einnig upp á keppni ungra sýnenda og var dómari þar Theodóra Róbertsdóttir. 
Dyggur styrktaraðili deildarinnar, Dýrabær, gaf glæsileg verðlaun á sýningunni, sem og á 
undangengnum ársfundi deildarinnar. 
 
Í maí bauð deildin upp á opið fræðslukvöld í sal HRFÍ. Þar var fengin Agnes Helga Martin 
dýralæknir til að halda fyrirlestur um augnsjúkdóma í hundum, og einnig héldu forráðamenn 
Hundafjörs kynningu á Nose work á fræðslukvöldinu. 
Aðeins ein manneskja (frá DÍF) mætti á fræðslukvöldið auk stjórnar. 
Deildin bauð einning upp á hundagöngu upp í Sólheimakoti með Pálínuboði sem var felld niður 
vegna engrar þátttöku og einnig bauð deildin upp á Fjárhundadag með Kristni Hákonarsyni í 
Orku ræktun þar sem deildarmeðlimum gafst kostur á að kynna hunda sína fyrir fé undir 
handleiðslu Kristins, sem hefur haldið fjölmörg námskeið fyrir smalahunda. En urðum við einnig 
að fella þetta niður vegna engrar þátttöku. 
 
Deildin er búin að fá samþykktar tvær deildarsýningar fyrir árið 2025. 
Vorsýning þann 10 maí í Reiðhöll Sleipnis á Selfossi, dómari Maija Heinilä frá Noregi og 
haustsýning 27 september, og dómari þar Johan Andersson frá Svíþjóð. 
Stjórn vill koma því á framfæri að töluverð vinna er að halda deildarsýningar og er mesti 
höfuðverkurinn að fá hentugt húsnæði fyrir sýningarnar þar sem salur HRFÍ er of lítill fyrir 
deildina okkar, og reiðhallir oft mikið umsetnar og eða mikið dýrar. Annað húsnæði oftast ekki í 
boði. 
 
Fyrir ársfund hefur stjórn deildarinnar haft samband við tengiliði deildarinnar og hafa þeir lagt inn 
ársskýrslu fyrir viðkomandi tegund, sem er nú þegar aðgengileg á heimasíðu deildarinnar, 
smalar.net, sem og reiknað út stig hunda í viðkomandi tegund. 
 

http://smalar.net/

